
Өнеркәсіп орындарында тігісті қосымшасын бітеуді қол еңбегімен орындайды. Бұл операцияларды орындау кезінде, алдын – ала  орындалған жіп тігісіне желім жағылады [1]. Бұл жағдайда технологиялық үдіріс өнімді емес, сонымен қатар қосымша өндіріс алаңын талап етеді. Сонымен қатар қолданыстағы технологияның басым кемістігі, ол ауадағы желім ерітіндісінің буларының әсерінен жарылыс, өрт қауіпі туындауы, жұмысшылардың  жұмыс ортасының экологиясының  нашарлауына байланысты. Бұл кемшіліктерді жою үшін жаңа, прогрессивті әдістер пайдаланып жіппен біріктіруді құрама тігім құрып термопластикалық желімдер қолдану қажет. 

Қолдануға ұсынылып отырған тәсәлдің маңызы бір мезгілде термапластикалық желімнің жұқа қабыршағын төсеп тігім оындап, соңынан ылғалды жылумен өңдеп, тігістен су өтпейтіндей тігімнің тесіктерін бітеу болады.

Киім бөліктерін біріктіру біринелі «Орша» АҚ (Беларусь) 1862 класты машинасымен арнайы тігіс жиегінің енін реттеуге мүмкіндік беретін аспаптың көмегімен тігеді. Кесте 1 – да аралас (саңлауларды бітеп) тігіс орындау сұлбалары келтірілген.
Кесте  1– Құрамы тігісті өңдеудің схемалары. 

	Біріктіріу түрі
	Нығыздауға дейін
	Нығыздаудан кейін

	Сырып тігу тігісі

	Бастыра тігу тігісі

Жіп тігімін нығыздап су өткізбеу қабатымен бірге орындайды. Жіп тігісін бітеу нығыздау кезінде орындалады. Нығыздау операциясы нығыздаушы баспақпен орындалады. Нығыздау кезінде полимер тұткырлы, созылмалы сұйық жағдайда болады. Ерітілген полимер жіп тігісінің саңлаулары мен капиллярларын, табиғи терінің бахтарма құрылымына еніп, тұтас ылғал өтпес қабат құрайды. Осылайша ылғал өткізбейтін жіп тігімі, нығыздау кезде іске асады. Ыстықпен нығыздау барысында саңлаулар мен капиллярлар  радиустары кішіредеді. Осы әдісті қолдану нәтижесінде құрама тігім орындалады. Бұл тігімнің беріктігі жоғары, сырт көрінісі ұтымды, жұмсақ, табиғи терінің қасиетімен бірдей болады. 

Бұл әдістің жетістігі жоғары экономикалық тиімділігі, қол жұмысын азайтып, термопластикалық желімді қолданып ылғал өткізбеуді қамтамасыз етуінде, нығыздаумен бір операция ретінде атқарылып, қол еңбегін азайтуында. Термопластикалық желім қабыршағын қолдану, тігісті бітеуді бірден  орындарап, ортаның ластанбауын қамтамасыз етуге мүмкіндік береді.  Нәтижесінде жұмысшы еңбегі жақсарып, өндірістік алаңдар азаяды, бұйымды өндіру уақыты қысқарып, еңбектің механизациалануы жоғарылайды. Тігісті бітеуге арналған затты таңдаудағы басты шарт – жіп тігістерінің ылғал өткізбеу қабілетін жақсарту. Сондықтан желім полимері, одан пайда болатын жұқа қабат ылғалға төзімді болуы қажетті. Одан өзге желім қажетті дәрежеде табиғи теріге, жіптерге қажетті  когезиялық және адгезиялық қасиеті болуы, жұмсақтығы болуы және осы аталған қасиеттерін ұзақ уақыт сақтауы қажет. Бұның үстіне терінің бет қабатын бұзып алмақ үшін төменгі температурада балқу қабілеті, жұқа қабатпен икемді тігісті нығыздау кезінде жылу мен қысымға шыдамды болуы шарт.  
Жұмысты орындау ьарысында бағасы арзан, еру температурасы 90°С (ДТС-30) дивинилстиролды термоэлестопласты негізде құрылған желім қабыршағы зертелді. ДТС-30 булану жылдамдығы орташа, булылығы төмен БР-1 маркалы бензинде ерітілді. Ракли әдісінің қолданып әртүрлі қалыңдықтағы жұқа қабатты қабыршақ құйылады. Ұсынылып отырған әдісте ДТС-30 желімі таңдау оның термопластикалық қасиетіне, оның табиғи теріге жоғары адгезиясы байланысты болды.  
Сынақ РТ-250М-2 [3, 4] типті үзу машинасында жасалды. Таза теріден жасалатын киімдер үшін әдетте жұқа қабат желімнің қалыңдығы 0,13 – 0,25 мм шамасында болады. Тәжірибе өткізу үшін қалыңдығы 0,25 мм, ені 16 мм жұқа қабат дайындалды. Желімдеу зертхана жағдайында әртүрлі режимде жасалды. Тексеру нәтижесінде үлгілер үшін тиімді парамертлер шамалары анықталды: р=0,04 МПа, нығыздау уақыты t=50 cек, температура Т=95°С.

Эксперименттік зерттеу нәтижесі жапсырма тігістерден ылғал өтпейтіндігін, ал сырып тігу тігісінен ылғал өтуі 15 %-ға азайғандығын көрсетті. 

